Fiqh chapter 1     

AZAN AND IQAMAT
903.} Har mard aur aurat kay liye mustahab hai kay who rozana ki wajib namazo say pehlay azaan aur iqaamat kahay aur aisa karna doosri wajib ya mustahab namazo kay liye mashroo’ nahi lekin Eid ul Fitr aur Eid e Qurbaan say pehlay jabkay namaz e jamaat padhay to mustahab hai kay tenn martaba      “ As-salaah”  kahay.

904.}Mustahab hai kay bachchay ki paidaaish kay pehlay din ya naaf ukhadnay say pehlay is kay daaye kaan may azaan aur baaye kaan may iqaamat kahi jaaye,

905.} Azaan athara {18} jumlo par mushtamil hai.

4 times Allahu Akber                                                                                     

2 times Ash hadu anl laa ilaaha illallah                                
2 times Ash hadu anna Muhammadar rasulullah        
2 times Hayya alas salaa                                                                  
2 times Hayya alal falaah                                                                   
2 times Hayya alaa khayril ‘amal                                              
2 times Allahu Akber                                                                                      
2 times Laa ilaaha illallah                                                                      
aur iqaamat kay satra{17} jumlay hai yaani azaan ki ibtedaa say do {2} martaba aur aakhir say ek martaba  kam ho jaata hai aur  kehnay kay baad do {2} dafaa Qad Qaa matis salaa)ka izaafa kar dena zaruri hai.

906.}Ash hadu anna aliyyan waliyullah) azaan aur iqaamat ka juz nahi hai. Lekin agar kay baad qrbat ki niyyat say khaa jaaye to achcha hai.

Azaan aur Iqaamat ka tarjuma 

Allah is se buzurg tar hai ke us ki tareef ki jae. (Allah badha hai)
Mei gawaahi deta hoon ke yakta aur bemisl Allah ke ilawa koi aur parastish  ke qabil nahi.

Mei gawaahi deta hoon ke hazrat Mohammad(s.a.w.s) Allah ke peghamber aur usi ki taraf se bheje huway hain.

Mei gawaahi deta hoon ke hazrat Ali(a.s) momino ke ameer aur tamam   makhlooq per Allah ke wali hain.

                  Namaz ki tarf jaldi aao.

                   Rastgari ke liye jaldi aao.

   Behtaren kaam ke liye jo namaz hai jaldi karo.
                 Bit-tehqeeq namaz qaim ho gayi.

                    Yakta aur bemisl Allah ke ilawa koi aur parastish ke qabil nahi.

907.} Zaruri hai kay azaan aur iqaamat kay jumlo kay darmiyaan ziyaada faasla na ho aur agar in kay darmiyaan 

maamul say ziyaada faasla rakha jaaye to zaruri hai kay azaan aur iqaamat dobaara shuru say kahi jaaye.

908.} Agar azaan ya iqaamat may aawaaz ko galay may ghumaaye aur kaifiyat yeh ho kay gina ho jaaye yaani is

 tarha kahay jaisa kay lhwo la’ab aur khel kood ki mehfilo may aawaaz nikalnay ka dastoor hai to who haraam

 hai aur agar gina na ho to makrooh hai.

909.} Tamaam surato may jab kay namazi mushtarik waqt rakhnay waali do namazo ko pay dar pay adaa karay, agar is nay pehli namaz kay liye azaan kahi ho to baad waali namaz kay liye azaan saaqit hai. Khwa woh namazo ka jamaa karna behtar na ho ya ho masalan Arafa kay din jo nou{9} Zilhahha ka din hai, agar zuhar kay fazeelat kay waqt may namaz padhay to zuhr aur asr ki namazo ka jamaa karna, chaahay who shakhs khud maidaan e arafaat may na ho aur Eid e qurbaan ki raat may Maghrib aur Isha ki namazo ka jamaa karna is shakhs kay liye jo masharal haraam may ho in namazo ko isha kay fazeelat waalay waqt may jamaa karay. In surato may azaan saaqit honay ki shart yeh hai kay do namazo kay darmiyaan ziyaada faasla ho lekin nafal aur ta’aqibaat padhnay say koyi farq nahi padhta aur ehtiyaat e waajib yeh hai kay in surato may azaan mashrooyiyat ki niyyat

say na kahi jaaye balki roz e arafa aur masar waali surato kay liye bayaan shuda sharaayet kay hotay huye azaan kehna khilaaf e ehtiyaat hai agar che mashruyiyat ki niyyat say na ho. 

910.} Agar namaz e jamaat kay liye azaan aur iqaamat kahi jaa chuki ho to jo shakhs is jamaat kay saath namaz 

padh raha ho is kay liye zaruri hai kay apni namaz kay liye azaan aur iqaamat na kahay.

911.} Agar koyi shakhs namaz kay liye masjid may jaaye aur dekhay kay namaz e jamaat khatm ho chuki hai to

jab tak safay toot na jaaye aur log muntashar na ho jaaaye  who apni namaz kay liye azaan aur iqaamat na kahay yaani in dono ka kehna mustahab ya taakeed nahi balki agar azaan dena chaahta ho to behtar yeh hai kay bahut aahista kahay. Agar doosri namaz e jamaat qaayem karna chaahta ho to hargiz azaan aur iqaamat na kahay.
912.} Pichlay masa’lay may mazkoora surat kay ilaawaa che{6} sharto kay saath azaan aur iqaamat saaqit ho jaati hai.

1) Namaz e jamaat masjid may ho aur agar masjid may na ho to azaan aur iqaamat saaqit nahi hogi

2) Is namaz kay liye azaan aur iqaamat kahi jaa chuki ho

3) Namaz e jamaat baatil na ho

4) Is shakhs ki namaz aur namaz e jamaat ek hi jagah par ho lehaaza agar namaz e jamaat masjid kay andar padhi jaaye aur who shakhs masjid ki chat par namaz padhna chaahay to mustahab hai kay azaan aur iqaamat kahay

5) Namaz e jamaat ada ho. Lekin is baat ki shart nahi kay khud uski namaz bhi furaada honay ki surat may adaa ho. 

6) Is shakhs ki namaz aur namaz e jamaat ka waqt mushtarik ho. Masalan dono namaz e zuhr ya dono namaz e asr padhay ya namaz e zuhr jamaat say padhi jaa rahi ho aur who shakhs namaz e asr padhay ya who shakhs zuhr ki namaz padhay aur jamaat ki namaz e asr ki namaz ho aur agar jamaat ki namaz e asr aakhri waqt may padhi jaaye aur who chaahay kay maghrib ki namaz adaa padhay to azaan aur iqaamat us par say saaqit nahi hogi.

913.} Jo shartay saabeqaa mas’alay may bayaan ki gayi hai agar koyi shakhs in may say teesri shart kay baaray may shak karay yaani isay shak ho kay jamaat ki namaz sahi thi ya nahi to us par say azaan aur iqaamat saaqit hai.  Lekin agar who doosri ya paach sharayet may say ek kay baaray may shak karay to behtar hai kay azaan aur iqaamat kahay. Albatta agar jamaat ho to zaruri hai kay rijaa ki niyaat say kahay.
914.} Agar koyi shakhs kisi doosray ki azaan jo elaan ya jamaat ki namaz kay liye kahi jaaye, sunay to mustahab hai kay is ka jko hissa sunay khud bhi usay aahista aahista dohraaye.

915.} Agar kisi shakhs nay kisi doosray kay azaan aur iqaamat suni ho khwaa us nay in jumlo ko dohraaya ho ya na dohraaya ho to agar is azaan aur iqaamat aur is namaz kay darmiyaan jo who padhna chaahta ho ziyaada faasla na ho aur azaan aur iqaamat sunnay ki ibtedaa hi  say namaz ada karnay ka iraada rakhta ho to who apni namaz kay liye azaan aur iqaamat par iktefaa kar sakta hai. Lekin yeh hokum is namaz e jamaat kay liye mehelle ishkaal hai kay jahaa azaan sirf imam e jamaat nay ya sirf maamun nay suni ho.

916.}Agar koyi mard aurat ki azaan ko lazzat kay qasd say sunay to us ki azaan saaqit nahi hogi balki aurat ki azaan sun kar azaan ka saaqit hona mutlaqa mehelle ishkaal hai.
917.} Zaruri hai kay namaz e jamaat ki azaan aur iqamat mard kahay lekin aurato ki namaz e jamaat may agar aurat azaan aur iqaamat kahay to kaafi hai aur aisi jamaat may aurat kay azaan o iqaamaty par iktefaa karna jis kay mard, aurat kay mehram ho meheele ishkaal hai.

918.} Zaruri hai kay iqaamat, azaan kay baad kahi jaaye alaawa aze iqaamat may motabar hai kay khaday hokar aur hadas say paak ho kar { wudhu ya ghusl ya tayammum kar kay} kahi jaaye.

919.} Agar koyi shakhs azaan aur iqaamat kay jumlay baghair tarteeb kay kahay masalan   ka jumla   say pehlay kahay to zaruri hai kay jahaa say tarteeb bigdi ho wahaa say dobaara kahay

920.} Zaruri hai kay azaan aur iqaamat kay darmiyaan faasla na ho aur agar in kay darmiyaan itna faasla ho jaaye kay jo azaan kahi jaa chuki hai usay is iqaamat ki azaan shumaar na kiya jaa sakay to azaan baatil hai. Alaawa azay agar azaan o iqaamat kay aur namaz kay darmiyaa itna faasla ho jaaye kay azaan aur iqaamat is namaz ki azaan aur iqaamat shumaar na ho to azaan aur iqaamat baatil ho jaayegay.

921.} Zaruri hai kay azaan aur iqaamat sahi Arabic may kahi jaaye. Lekin agar koyi shakhs inhay ghalat Arabic may kahay ya ek haraf kai jagah koyi doosra harf kahay ya maslam in ka tarjuma urdu zubaan may kahay to shai nahi hai.

922.} Zaruri hai kay azaan aur iqaamat namaz ka waqt daakhil honay kay baad kahi jaaye aur agar koyi shakhs amadan ya bhool kar waqt say pehlay kahay to batil hai, Magar aisi surat may jab kay wast e namaz may waqt daakhil ho to is namaz par sahi ka hokum lagega kay jis ka mas’ala 732 may zikr ho chukka hai.

923.} Agar koyi shakhs iqaamat kehnay say pehlay shak karay kay azaan kahi hai ya nahi to azaan kahay aur agar iqaamat kehnay may mashgool ho jaaye aur shak karay kay azaan kahi hai ya nahi to azaan kehna zaruri nahi .

924.} Agar azaan aur iqaamat kehnay kay douraan koyi jumla kehnay say pehlay ek shakhs shak karay kay is nay is say pehla wala jumla kaha hai ya nahi to zaruri hai kay jis jumlay ki adaayegi kay baaray may isay shak huwa ho usay ada karay. Lekin agar isay azaan aur iqaamat ka koyi jumla ada karnay kay douraan shak ho kay isnay is say pehlay wala jumla kaha hai ya nahi to us jumlay ka kehna zaruri nahi 

925.} Mustahab hai kay azaan kehtay waqt insaan qiblay ki taraf muh karkay khada ho aur wudhu ya ghusl ki haalat may ho aur haatho ko kaano par rakhay aur aawaaz buland karay aur khechay aur azaan kay jumlo kay darmiyaan qadray faasla day aur jumlo kay darmiyaan baatay na karay.    

926.} Mustahab hai kay iqaamat kehtay waqt insaan ka badan saakin ho aur azaan kay muqaabalay may iqaamat aahista kahay aur us kay jumlo ko ek doosray say mila na day lekin iqaamat kay jumlo kay darmiyaan itna faasla na day jitna azaan kay jumlo kay darmiyaan deta hai.

927.} Mustahab hai kay azaan aur iqaamat kay darmiyaan eak qadam aagay badhay ya thodi der kay liye baith jaaye ya sajdah karay ya zikr karay ya dua padhay ya thodi der kay liye saakit ho jaaye ya koyi baat karay ya do rakat namaz padh lay lekin namaz  e fajr ki azaan aur iqaamt kay darmiyaan kalaam karna musthab nahi hai.

928.} Mustahab hai kay jis shakhs ko azaan denay par muqarrar kiya jaaye who aadil aur waqt shinaas ho, nez yeh kay buland aahang ho aur uchi jagah par azaan day.     

NOTE: Bold masail to read only,not in syllabus.

Fiqh chapter 2
WO ASHKHAS JO APNAY MAAL MAY TASARRUF NAHI KAR SAKTAY
{2211} Jo bachcha baaligh na huwa ho woh apni zimmedaari aur apnay maal may shar’an tasarruf nahi kar sakta agarche achchay aur buray ko samajnay may hadd e kamaal aur raushd tak pahuch gaya ho aur sarparast ki ijaazat is baaray may koyi faayeda nahi rakhti. Lekin chand cheezo may bachchay ka tasarruf karna sahi hai un may say kam qeemat waali cheezo ki khareed o farokht karna hai jaisay kay mas’ala no 2041 may guzar chuka hai. Isi tarah bachchay ka apnay khooni rishtedaaro aur qareebi rishtedaaro kay liye wasiyat karna jis ka bayaan mas’ala 2655 may aayega. Ladki may baaligh honay ki alaamaat yeh hai kay woh nau{9}Qamri saal pooray kar lay aur ladkay kay baaligh honay ki alaamaat teen {3} cheezo may say ek {one} hoti hai.

1.} Naaf kay neechay aur sharamgaah kay upar sakht baalo ka ugnaa.

2.} Mani ka khaarij hona          

3.} Bina bar mashhoor umr kay pandraah{15} qamri saal pooray karna.

{2212} Chehray par aur hotho kay upar sakht baalo ka ugna baeeed nahi kay bulooghat ki alaamat ho lekin seenay par aur bagal kay neechay baalo ka ugna aur aawaaz ka bhaari ho jaana aur aisi hi doosri alaamat bulooghiyat ki nishaaniya nahi hai magar inki wajah say insaan baaligh honay ka yaqeen karay.

{2213} Deewaana apnay maal may tasarruf nahi kar sakta. Isi tarah deewaaliya yaani woh shakhs jisay is kay qarzkhwaaho kay mutaalabay par hakim e sharaa nay apany maal may tasarruf karnay say manaa kar diya ho, qarzkhwaaho ki ijaazat kay baghair is maal may tasarruf nahi kar sakta aur isi tarah safia  yaani woh shakhs jo apna maal ehmaqaana aur fuzool kaamo may kharch karta ho, sarparast ki ijaazat kay baghair apnay maal may tasarruf nahi kar sakta. 

{2214} Jo shakhs kabhi aaqil aur kabhi deewana ho jaaye us ka deewaangi ki haalat may apnay maal may tasarruf karna sahi nahi hai.    

{2215} Insaan ko ikhteyaar hai marzal mout kay aalam may apnay aap par ya apnay ehlo ayaal aur mehmaano par aur un kaamo par jo fuzool kharchi may shumaar na ho jitna chaahay sarf karay. Agar apnay maal ko iski {asal} qeemat par farokht karay ya kiraaye par day to koyi ishkaal nahi hai. Lekin agar masalan apna maal kisi ko bakhsh day ya raaij qeemat say sastaa farokht karay to jitni miqdaar us nay bakhsh dee hai ya jitni sasti farokht ki hai agar woh us kay maal ki ek tihaayi kay baraabar ya is say kam ho to is ka tasaruf karna sahi hai. Agar ek tihaayi say ziyaada ho to wursaa ki ijaazat denay ki soorat may is ka tasarruf karna sahi hai aur agar wursaa ijaazat na day to ek tihaayi say ziyaada may us ka tasarruf baatil hai.

Fiqh chapter 3     

TAQLEED
Ehkaame Taqlid:

(1) Har musalmaan ke liye usool e den ko az-ru e baseerat jaan na zaroori hai. Usoole e deen main taqlid nahi ki ja sakti. Yani ye nahi ho sakta ke koi shoaks usool e deen main kisi sahib e ilm ki baat sirf is wajeh se manne ki wo keh raha hai. Lekin agar koi shaks islam ke sahi aqaed par yakken rakhta ho aur iska izhaar karta ho agar che ye izhaar az-ru e bazeerat na ho tab bhi wo musalmaan aur momin hai aur is par imaan aur islaam ke tamam ehkaam jaree honge.

Jahan tak deene ehkaam ka taalluk hai, “musallima aur qatye umur” ko chod kar baaki ehkaamaat mein zaroori hai ki insaan ya to khud mujtahid ho yaani ehkaam ko daleel ke zariye haasil kar sake ya kisi mujtahid ki taqlid kare ya azraahe ehtiyaat apna fareeza yun ada kare ki use yakeen ho jayee ki usne apni sharee zimedaari pure kar di hai. Masalan agar chand mujtahid kisi amal ko haraam karaar de aur chand dosre kahe ki haraam nahi hai to is amal se baaz rahe aur agar ba’az mujtahid kisi amal ko wajib aur ba’az mustahab gardane to use baja laye. Lihaaza jo ashkhaas na to mujtahid ho aur nahi ehtiyaat par amal pera ho sake unke liye wajiob hai ki mujtahid ki taqlid kare.
(2) Deene ehkaamaat main taqlid ka matlab ye hai ki kisi mujtahid ke fatwa par amal kiya jaye aur zaroori hai ki jis mujtahid ki taqlid ki jaye wo mard, baligh, aaqil, shia ithna asheri, halaal zada, zinda aur aadil ho. 

Aadil wo shaks hai jo in tamaam kaamo ko baja laye jo is par wajib hai aur in tamam kamo ko tark kare jo is par haraam hai. Aadil hone ki nishaani yeh hai ki who bazaahir ek achcha shaks ho aur uske ehle mohalla, hamsayo ya hamnasheeno se iske bare main daryaaft kiya jaye to woh uski achchayee ki tasdeek kare. 

Agar yeh baat ijmaalan maloom ho ki dar pesh masail main mujtahideen ke fatwa ek doosre se mukhtalif hai to zaroori hai ki is mijtahid ki taqlid ki jaye jo “a’alam” ho yaani apne zamane ke deegar mujtahedeen ki nisbat ehkaam e ilahi ko samjhne ki behtar salahiyat rakhta ho.
(3) Mujtahid aur aalam ki pehchaan teen tareeko se ho sakti hai:

(i) kisi insaan ko khud yakeen aajaye, masalan wo aisa shaks ho jo khud sahib e ilm ho aur mujtahid aur aalam ko pehchaan ne ki salahiyat rakhta ho. 

(ii) Do aise aalim aur adil ashkhaas jo mujtahid aur a’alam ko pehchaan ne ka malika rakhte ho, kisi ke mujtahid ya a’alam hone ki tazdeek kare, basharte ke do aur aalim aur aadil inki tardeed na kare, balke kisi ka mujtahid ya a’alam hona ek kaabil e e’tamaad ehle khubra o ittela shaks ke kaul se bhi saabit ho jata hai. 

(iii) Ye ke insaan ki uqla e tareeqe se kisi shaks ke mujtahid ya a’alam hone ka itmenaan haasil kar le. Masalan kuch aise ehle ilm(ehle khubra) jo mujtahid aur a’alam ko pehchaan ane ki salahiyat rakhte hai aur inki baat se itmenaan bhi aa jata hai, kisi ke mujtahid ya  a’alam hone ki tasdeeq kare.
(12) Agar koi muqallaf ek muddat tak kisi ki taqleed kiya baghair a’amaal baja lata rahe, to agar iske aamaal hukm e waqaee ke mutaabiq ho ya is mujtahid ke fatawa ke mutaabiq ho jiski taqlid karna abhi iski zimmedaari hai to wo aamaal sahi tasawwur kiye jayenge. Iske ilawa bhi agar wo jaahil e qaasir ho aur aamaal ka nuqs arkaan wagaira ke eitbaar se na ho to bhi iske aamaal sahi tasawwur kiya jayenge.

Yahi hukum is soorat main bhi hai jab jaahil e muqassar ho aur amal main koi aisa nuqs ho jo la ilmi ki soorat main maaf ho, to jaise buland aawaaz se qirat ki jagah ahista awaaz se qirat ya biaqs, to bhi iske amaal sahi mane jayenge.

Yahi hukum is soorat main bhi hai jab ise ye maaloom naho ki pichle amaal kaifiyat ke aitbaar se sahi the ya nahi to  bhi iske amaal minhaaj main zikr shuda baaz mawaarid ke ilawa sahi tasawwur kiye jayenge.
Fiqh chapter 4    

ROZAY KAY MASAAIL

Question & Answers – Madrasatul Qaim(atf)

Book 1
Q) Mah e Ramzaan kay rozoo ko konsi chiez mukammal kerti hai.  

a) Khums                  b) Zakat e Fitra                     c) Sadqa                     d) Radd e Mazalim

MUNDERJAH ZAIL PER SAHI AUR QALAT KA NISHAAN LAGYIEN
1) Eid ul Fitr kay din roza rakhna haram hai.   [yes]

2) Musafir ko Ager takleef na ho to wo safar mein roza rakh sakta hai.      [no]

3) Jis per qaza roza baqi ho wo aik mustahab roza bhi nahi rakh sakta.  [yes]

4) Be-ikhtiyar Qay honey say roza batil nhi hota.  [yes]

5) Aqai Khamenai kay fatway mein aik hi barey shehar mein aik jagah say dosri jagah safar kernay say rozaa qasar nhi hota.       [yes]

6) Wajib rozay mein ager moo thanda kernay kay leye kulli ki jaye aur beikhtiyar pani halaq mein chala jaye  to roza batil hojata hai. [yes]

7) Mah e Ramzaan kay rozoon mein ager wazoo kay duaraan kulli ki jaye  aur be ikhtiyar pani halaq mein chala jaye to roza batil hojata hai. [no]

8) Ager umumi nazla khansi bukhaar ho jaye to roza toda ja sakta hai.   [no]

9) Sugar kay marezoon ko kisi haal mein roza nahi rakhna chahiye.    [no]

10) Halat e roza mein khoon ka atiya daine say roza batil ho jata hai.   [no]

11) Halat e roza mein khoon ka laboratory test kerwana sahi nahi hai. [no]

Book 2
1) Sehri khaney ya na khaney say rozay per koi farq nhi parta  [yes]

2) Rozay ki halat mein toothpaste kernay say roza batil hojata hai  [no]

3) Rozaydaar kay leye itar ya perfume ka istemaal makrooh hai  [no]

4) Kisi momin ki dawat per mustahab roza iftar kiya ja sakta hai  [yes]

5) Ayatollah seestani kay fatway mein roozay main taqat ka injection lagwanay say roza batil nhi hota  [yes]

6) Rozay mein cigarette penay say roza batil hojata hai  [yes]

7) Ramzan kay rozay mein jaan bojh ker thok nigalnay say roza batil ho jata hai  [no]

8) Aankh mein dawa dalnay say agar moo mein dawa ka zaiqa mehsoos ho to roza batil hojata ahi  [no]

9) Halat e rozay mein aurat ka be pardah ghomna agercha haram ahi albatta is say roza batil nahi hota  [yes] 

Book 3

1) Aankh mei dawa dalne say roza baatil nahi hota. [ yes ]

2) Haalate roze mei kisi dawa ke injection lagane se roza baatil ho jaata hai.  [no]
3) Haalate roze mei hotho ki khushki door karne ke liye koi cream ya is jaisi cheez hatho par lagai jaae to is se roze par koi faraq nahi padhta. [ yes ]

4) Ramzaan ke roze ho jaanbhoojkar bhi qasar kiya jaa sakta hai chaahe koi majboori naa bhi ho. [ yes ]

5) Musaafir safar mei qaza roza rakh sakta hai. [no]
6) Maahe ramzaan ka qaza roza jaan boojh kar bhi zohar se pehle todha jaa sakta hai. Qaffara wajib na hoga, faqat is roze ko dobaara rakhna hoga. [ yes ]

7) Jaanbojh kar mahe ramzaan ki baaz tareekho mei roze ko qasar karna makrooh hai. [ yes ]

8) Ramzaan ki aakhri tareekh ko masajid mei logo ko iftaar karane se unka fitra dena wajib nahi hota. [ yes ]

Book 4
#1.Agar kafir musalman ho jayay to pechlay rozo ki qaza karna zaroori nahi hai-       (yes)                       
#2.Musafir ko safar may roza nahi rakhna chahiye albatta agar rakh lay to gunaah nahi hai- (no)        
#3.Ramazan may rozay say bacchnay kay liyay safar karna makrooh hai-     (yes)                                         
#4.Jis par khud apnay qaza rozay baqi ho apnay marhoom waalidain ki taraf say rozay nahi 

     rakh sakta-        (no)                                                                                                                                      
#5.Agar ramazan ka qaza roza zuhr ki namaz kay baad todh diya jayay to yeh jayiz nahi hai  

     aur kaffara dayna hoga-       (yes)                                                                                                                    
#6.Ramazan kay qaza rozay anjaam daynay may tarteeb ka khayaal rakhna wajib nahi hai-  (yes)              
#7.Rozay may agar bhoolay say kha-pi liya jayay to roza baatil ho jata hai-   (no)                                         
#8.10th  Muharram ko roza rakhna makrooh hai-        (yes)                                                                                    
#9.Haalatay rozay may jo libas pehan rakha hai usay tar(wet) karna makrooh hai-      (yes)                                  
#10.Haalatay rozay may muh ko thanda karnay kay liyay kulli karna bhi makrooh hai-      (yes)                 
#11.Jo shaks jaan boojh kar roza na rakhay usay ek rozay ki qaza kay alawa 60 rozay bataur e 
       kaffara alag say rakhnay zaroori hai-            (yes)                                                                                       
#12.Mustahab roza jab chahay todh saktay hai aur koi gunaah na hoga-         (yes)                                       
#13.Agar koi shaks kayi saal tak rozo ka kaffara ada na karay to har saal us may izafa hota chala

       Jata hai-          (no)                                                                                                                                       
#14.Agar koi shaks kisi majboori ya taklif  ki wajah say roza iftar karay to us par qaza to zaroori 

       hai lekin kaffara zaroori nahi hai-         (yes)                                                                                               
#15.Mustahab roza rakh kar is ka sawab kisi bhi zinda ya murda momin ko hadya kiya ja sakta 

       hai-          (yes)                                                                                                                                                

(Ref.:”DISTANCE LEARNING RELIGIOUS EDUCATION” - madrasatul qaim.)

